
Диссертация мавзусининг долзарблиги ва зарурати. Дунѐ миқѐсида 

нефтдан олинадиган мотор ѐнилғилари истимолчиларини табиий газга ѐки 

суюлтирилган нефть газига ўтказиш мавжуд энерго-экологик муаммоларнинг 

замонавий ечими ҳамда транспорт воситаларининг эксплуатацион 

кўрсаткичларини оширишда муҳим аҳамият касб этади. «Нефтдан олинадиган 

дизель ѐнилғиларининг экологик жиҳатдан тоза бўлган альтернатив ѐнилғи – 

сиқилган табиий газ билан алмаштириш эса кўриб чиқилаѐтган муаммоларнинг 

долзарблигини янада юқори даражага кўтаради»
1
. Бу борада ривожланган 

хорижий мамлакатларда, жумладан Хитой, Бразилия, АҚШ каби давлатларда 

ғилдиракли дизель машиналарини углеводородли газларга ўтказишнинг янги 

илмий-техникавий ечимлари ишлаб чиқишга алоҳида эътибор қаратилмоқда. 

Жаҳонда сиқилган табиий газга ўтказилган ғилдиракли дизель 

машиналарини эксплуатацион кўрсаткичларини ошириш уларнинг ушбу 

экологик тоза альтернатив ѐнилғида ишлатишнинг энерго-экологик 

самарадорлигини яхшилашга қаратилган ресурстежамкорлик ва атроф-муҳит 

мухофазаси йўналишларида илмий тадқиқотлар олиб борилмоқда. Ушбу 

йўналишда, жумладан дизеллар асосида яратилган газ двигателларининг сиқиш 

даражаси қийматини ўзгариш оралиғини назарий ҳисоблаш, табиий газга 

ўтказилган дизелларнинг ишчи жараѐни кўрсатгичларини баҳолаш, табиий 

газга ўтказилган дизелларнинг сиқиш даражаси қийматини, газбаллон 

жиҳозларининг авлодини ва компоновкасини ғилдиракли дизель машиналар 

кўрсатгичларига таъсирини ўрганиш бўйича мақсадли илмий изланишларни 

амалга ошириш муҳим аҳамият касб этади. Шу билан бирга сиқилган табиий 

газга ўтказилган ғилдиракли дизель машиналарининг эксплуатацион 

кўрсатгичларини энерго-экологик баҳолаш усулини ишлаб чиқиш зарур 

ҳисобланмоқда. 

Республикамизда нефтдан олинадиган мотор ѐнилғилар ўрнида табиий 

газдан фойдаланиш ва унда ишлайдиган ғилдиракли машиналарнинг 

эксплуатацион кўрсатгичларини ошириш  юзасидан кенг қамровли чора-

тадбирлар амалга оширилмоқда. 2017-2021 йилларда Ўзбекистон 

Республикасини янада ривожлантириш бўйича Ҳаракатлар стратегиясида, 

жумладан «...энергия ва ресурс харажатларини камайтириш, ишлаб чиқаришни 

дивесификация қилиш, қишлоқ хўжалигини модернизация қилиш...»
2 
бўйича 

бир қатор вазифаларни ўз ичига олади. Мазкур вазифаларни амалга ошириш, 

жумладан қишлоқ хўжалиги техникаларини сиқилган табиий газда ишлатиш 

учун қайта жихозлаш, стационар газ тўлдириш шахобчаларини қуриш, кўчма 

газ қуйиш станцияларни ишлаб чиқиш муҳим вазифалардан ҳисобланади. 

Ўзбекистон Республикаси Президентининг 2017 йил 7 февралдаги ПФ-

4947-сон «Ўзбекистон Республикасини янада ривожлантириш бўйича  

_________________________________              
1
http://www.vanagononline.com/…/engine-conversion-diesel-to-gas/ 

2
2017 йил 7 февралдаги ПФ-4947-сон «Ўзбекистон Республикасини янада ривожлантириш бўйича ҳаракатлар 

стратегияси тўғрисида»ги Фармон 

 



 

Ҳаракатлар стратегияси тўғрисида»ги, 2018 йил 7 майдаги   ПФ-3698-сон  

«Иқтисодиѐт тармоқлари ва соҳаларига инновацияларни жорий этиш 

механизмларини такомиллаштириш бўйича қўшимча чора-тадбирлар 

тўғрисида» ͙̅͊ͪͣͦͤ͊ͪ͡, Ўзбекистон Республикаси Вазирлар Маҳкамасининг 
2017 йил 11октябрдаги 815-сон «Автогаз тўлдиргич компрессор станциялар 

тармоқларини ва автотранспорт воситаларини сиқилган табиий газга босқичма- 

босқич ўтказишни ривожлантиришнинг қўшимча тадбирлари, ҳамда газбаллон 

ускуналарини хавфсиз эксплуатацияси тўғрисида»ги қарори ҳамда мазкур 

фаолиятга тегишли бошқа меъѐрий–ҳуқуқий ҳужжатларда белгиланган 

вазифаларни амалга оширишга ушбу диссертация тадқиқоти маълум даражада 

хизмат қилади. 

Тадқиқотнинг республика фан ва технологиялари ривожланиши-

нинг устувор йўналишларига мослиги. Мазкур тадқиқот республика фан ва 

технологиялар ривожланишининг II . «Энергетика, энергия ва 

ресурстежамкорлик»  устувор йўналиши доирасида бажарилган. 

Муаммонинг ўрганилганлик даражаси. Дунѐ амалиѐтида дизелли 

транспорт воситаларининг қисман (газдизель) ѐки тўла газ таъминотига 

ўтказиш ва эксплуатация қилиш бўйча G.A. Karim, A. Neon, R.G. Papagiannkis, 

Г.И. Самаль, Л.К. Коллеров, И.И. Гольдблат, К.И.Генкин, В.Н. Луканин, А.С. 

Хачиян, В.И. Ерохов, Ф.И. Абрамчук, Р.З. Кавтаридзе, В.А. Лукшо, Ю.Н. 

Васильев А.А. Муталибов, Б.И. Базаровлар томонидан тадқиқотлар олиб 

борилган. 

Ғилдиракли дизель машиналарни қисман ѐки тўла газ таъминот тизимига 

ўтказиш ва эксплуатация қилишга йўналтирилган илмий изланишлар 

жахоннинг етакчи илмий, лойиҳалаш, синов ва ишлаб чиқариш марказлари, 

олий таълим муассасалари, жумладан, Фирма Cummins (АҚШ),  компаниялар 

DEUTZ ва MWM (Германия), Vialle (Голландия), Lovato (Италия), 

Автомобиль–автомотор илмий-тадқиқот институти (НАМИ) ва ОАЖ НИИАТ 

(Москва), ОАЖ КаМАЗ , Москва автомобиль – йўллар институти, Москва 

давлат техника Университети, Харьков миллий автомобиль–йўл Университети 

(Украина), Тошкент автомобиль йўлларини лойиҳалаш, қуриш ва 

эксплуатацияси институтида (Ўзбекистон) олимлар  В.И. Ерохов Ф.И. 

Абрамчук, Р.З. Кавтаридзе, G.A. Karim, В.А. Лукшо, Б.И. Базаров ва 

бошқаларнинг ишларида кўриб чиқилган. 

Уларда ғилдиракли дизель машиналарни табиий газ таъминотига ўтказиш 

ва уларни эксплуатация қилишнинг умумий масалалари ўрганилган. Аммо, 

ғилдиракли дизель  машиналарни газ таъминотига ўтказишда аниқ конструктив 

ўзгартиришлар киритиш, фойдаланиладиган газбаллон жиҳозлари авлодини ва 

жиҳозлаш технологиясини эксплуатация жараѐнларига таъсирини ўрганиш ва 

уларнинг энерго-экологик самарадорлигини баҳолаш масалалари етарли 

даражада ўрганилмаган. 

Диссертация мавзусининг диссертация бажарилган олий таълим 

муассасасининг илмий тадқиқот ишлари билан боғлиқлиги. Диссертация 

тадқиқоти Тошкент автомобиль йўлларини лойихалаш, қуриш ва 



эксплуатацияси институти илмий-тадқиқот ишлари режасининг №А-12-031 

«Универсал таъминот тизимли ИЁД учун газ ѐнилғини тайѐрлаш узатиш 

тизимларини такомиллаштириш» (2006-2008), №И-2011-3 «Т-4 занжирли 

дизель  тракторини  сиқилган  табиий  газ  билан  таъмилашга  ўтказиш»   

(2011-2012),  №ИТД-3-85  «Дизелларни  углеводород  газсумон  ѐнилғилар  

билан  таъминлашга   ўтказишнинг   илмий   асосларини  яратиш»   (2012-2014),  

№ИОТ-2016-2-15 «Дизелли МАН, SHACMAN каби автомобилларни табиий 

газга ўтказиш ва ишлатиш» (2016-2017) мавзуларидаги лойиҳалар доирасида 

олиб борилди. 

Тадқиқотнинг мақсади табиий газга ўтказилган ғилдиракли дизель 

машиналарини  эксплуатацион кўсаткичларини оширишдан иборат. 

         Тадқиқотнинг вазифалари: 

дизеллар асосида яратилган газ двигателининг сиқиш даражаси 

қийматини ўзгариш оралиғини назарий ҳисоблаш усулини ишлаб чиқиш;  

табиий газга ўтказилгандизелларнинг ишчи жараѐни кўрсаткичларини 

баҳолаш; 

табиий газга ўтказилган  дизелларнинг сиқиш даражаси қийматини, 

газбаллон жиҳозларининг авлодини ва компоновкасини ғилдиракли дизель 

машиналар кўрсаткичларига таъсирини тажриба  усули ишлаб чиқиш; 

турли ѐнилғиларда ишлаѐтган ғилдиракли тракторларни тортиш-тезлик 

тавсифини ҳисоблаш усулини такомиллаштириш; 

ғилдиракли дизель машиналарининг сиқилган табиий газга ўтказиш ва 

эксплуатация қилиш бўйича меъѐрий, раҳбарий ҳужжатлар ишлаб чиқиш; 

сиқилган табиий газда ишлайдиган ғилдиракли дизель машиналарининг 

эксплуатацион энерго-экологик самарадорлигини баҳолаш. 

Тадқиқотнинг объекти сифатида Ўзбекистонни турли иқтисодиѐт 

соҳаларида қўлланилаѐтган ва сиқилган табиий газга ўтказилган ТТЗ-80 (МТЗ-

80), New Holland TS6070 ва ISUZU YHFI русумли ғилдиракли дизель 

машиналари олинган. 

Тадқиқотнинг предмети сиқилган табиий газга ўтказилган ғилдиракли 

дизель машиналарининг эксплуатацион кўрсаткичларини двигателдаги 

конструктив ўзгартишларга, газбаллон жиҳозларининг авлоди ва 

компоновкасига ҳамда дизель базасида яратиладиган газ двигателининг 

қувватини  сиқиш даражасининг қийматига бўлган боғланишларни ташкил 

этади. 

Тадқиқотнинг усуллари. Тадқиқот жараѐнида иссиқлик техникаси,  

двигателлар, автомобиллар ва тракторлар назарияси, математик статистика  

қонунлари, экспериментларни математик режалаштириш ҳамда мавжуд 

меъѐрий ҳужжатларда (O′zDSt 35.110:2011, ГОСТ 22576-90) белгиланган 

усулларидан фойдаланилган. 

Тадқиқотнинг илмий янгилиги қуйидагилардан иборат: 

дизеллар базасида яратиладиган газ двигателларининг сиқиш даражаси 

қийматини ўзгариш оралиғи ѐнилғи-ҳаво аралашманинг ўз-ўзидан алангаланиш 

температурасини ҳисобга олган ҳолда аниқланган; 



дизеллар базасида яратиладиган газ двигателларининг қуввати уларнинг 

сиқиш даражаси қийматига боғлиқлик қонуниятининг шартли учта (таянч, 

экологик ва қувват)  гуруҳларга бўлиб асосланган; 

дизеллар базасида яратилган газ двигателларининг тирсакли валини 

айланишлар частотаси диапазони 400-500 мин
-1 
кенгайиш имконияти уларнинг 

эксплуатацион кўрсатгичларининг сақланиш даражасини ҳисобга олган ҳолда 

аниқланган; 

турли ѐнилғиларда ишлайдиган ғилдиракли тракторларни дала синов 

усули тажриба участкаларни олдиндан белгилаш орқали такомиллаштирилган. 

Тадқиқотнинг амалий натижалари қуйидагилардан иборат: 

эксплуатация шароитида газ двигателининг сиқиш даражаси қиймати 

шартли гуруҳларига ажратиб ишлаб чиқилган; 

таянч машинани техник ҳолатини, газбаллон жихозларни 

компоновкасини ва авлодини ҳисобга олиб ғилдиракли дизель машиналарини 

табиий газга бир ѐнилғили таъминот тизимига ўтказиш технологияси 

такомиллаштирилган; 

ғилдиракли дизель машиналарини сиқилган газ таъминот тизимига 

ўтказиш ва эксплуатация қилиш учун меъѐрий, раҳбарий хужжатлар ишлаб 

чиқилган; 

сиқилган табиий газга ўтказилган ғилдиракли дизель машиналарнинг 

эксплуатация жараѐнида,  сиқилган табиий газ сарфини кичик ҳажмли газ 

баллондаги босимни ўзгаришини ҳисобга олган ҳолда аниқланган; 

сиқилган табиий газга ўтказилган ғилдиракли дизель машиналарини 

эксплуатацион самарадорлигини техник-иқтисодий ва экологик баҳоланган. 

Тадқиқот натижаларининг ишончлилиги. Тадқиқот натижаларининг 

ишончлилиги ўтказилган илмий ва амалий тадқиқотлар иссиқлик техникаси,  

ички ѐнув двигателлари ва транспорт воситалари эксплуатациясининг 

фундаментал қонунларига асосланганлиги, синов тадқиқотларини ўтказишда 

замонавий услуб ва воситалар қўлланилганлиги, назарий ва синов тадқиқотлар 

натижаларининг ўзаро мослиги билан изоҳланади. 

Тадқиқотнинг натижаларининг илмий ва амалий аҳамияти. Тадқиқот 

натижаларининг илмий аҳамияти двигателлар, автомобиллар ва тракторлар 

эксплуатация назариясини янада ривожланиши бир ѐнилғили таъминот 

тизимида табиий газга ўтказилган ғилдиракли дизель машиналар 

двигателларининг параметрларини ва эксплуатацион кўрсаткичларини 

фойдаланилаѐтган ѐнилғи бўйича боғлиқлиги ва унинг ишлатилган газлар 

таркибидаги заҳарли моддаларнинг камайиши ҳисобига атроф мухитга салбий 

таъсирини камайтириши билан изоҳланади. 

Тадқиқотнинг натижаларининг амалий аҳамияти эксплуатация шароитида 

таянч машинани техник ҳолатини, газбаллон жихозларни компоновкасини ва 

авлодини ҳисобга олиб ғилдиракли дизель машиналарини табиий газга бир 

ѐнилғили таъминот тизимига ўтказиш технологиясини такомиллаштириш, 

ғилдиракли дизель машиналарини сиқилган газ таъминот тизимига ўтказиш ва 

эксплуатация қилиш учун меъѐрий, раҳбарий хужжатлар ишлаб чиқиш ва  



сиқилган табиий газга ўтказилган ғилдиракли дизель машиналарини 

эксплуатацион самарадорлигини оширишга эришилганлиги билан изоҳланади. 

Тадқиқотнинг натижаларининг жорий қилиниши. Сиқилган табиий 

газга ўтказилган ғилдиракли дизель машиналарини эксплуатацион 

кўрсатгичларини ошириш бўйича олинган натижалар асосида: 

дизеллар базасида яратиладиган газ двигателларининг сиқиш  даражаси 

қийматини ўзгариш оралиғи двигателга конструктив ўзгартиришлар (ѐниш 

камерасининг шакли ва ҳажми, тирсакли валнинг айланишлар частотаси 

диапазонини кенгайиши) киритиб, ғилдиракли дизель машиналарини бир 

ѐнилғили таъминот тизими асосида табиий газга ўтказиш технологиясини 

такомиллаштирилган усули Ўзбекистон Автомобиль транспорти агентлиги 

тасарруфидаги корхонада, жумладан КТБ «Автосозлаш» МЧЖда ва Ўзбекистон 

Республикаси Қишлоқ ва сув хўжалиги вазирлиги тасарруфидаги корхонада, 

жумладан «Далварзин таъмирлаш заводи» МЧЖда жорий этилган (Ўзбекистон 

автомобиль транспорти агентлигининг 2017 йил 2 декабрдаги 3/4482-сон 

маълумотнома ва Ўзбекистон Республикаси Қишлоқ ва сув хўжалиги 

вазирлигининг 2017 йил 6 декабрдаги 07/23-1132-сон маълумотнома). 

Натижада ғилдиракли дизель машиналар дизель ѐнилғисидан бир ѐнилғили 

таъминот тизими асосида 100% табиий газга ўтказиш, ѐнилғининг 

эксплуатацион харажати 2,0 мартадан кўпроқ ва ишлатилган газлар 

таркибидаги заҳарли моддалар миқдорини 2,5 мартадан кўпроқ камайтириш 

имкони яратган; 

газбаллон жиҳозларини авлодини ва эксплуатация шароитини ҳисобга 

олган ҳолда  ғилдиракли дизель машиналарини сиқилган табиий газга 

ўтказишда компоновка ечимини амалга ошириш усули Ўзбекистон Автомобиль 

транспорти агентлиги тасарруфидаги корхонада, жумладан КТБ «Автосозлаш» 

МЧЖда ва Ўзбекистон Республикаси Қишлоқ ва сув хўжалиги вазирлиги 

тасарруфидаги корхонада, жумладан «Далварзин таъмирлаш заводи» МЧЖда 

жорий этилди  (Ўзбекистон  Автомобиль  транспорти  агентлигининг  2017 йил   

2 декабрдаги 3/4482-сон маълумотнома ва Ўзбекистон Республикаси Қишлоқ ва 

сув хўжалиги вазирлиги 2017 йил 6 декабрдаги 07/23-1132-сон маълумотнома). 

Натижада сиқилган табиий газга ўтказилган  ғилдиракли дизель машиналар бир 

марта қуйилган газ ѐнилғисида транспорт воситанинг боса оладиган масофаси 

50 км гача ошириш ва унинг жиҳозланган ҳолатидаги массаси 200-300 кг га 

камайтириш имкони яратган; 

дизель асосида яратилаѐтган газ двигателларидаги конструктив 

ўзгаришлар (ѐниш камерасининг шакли ва ҳажми; тирсакли валнинг 

айланишлар частотаси диапазонининг кенгайиши; сиқиш даражасининг учта 

гуруҳга 11±0,5(экологик), 12±0,5(асосий); 13±0,5(қувватли) бўлиш бўйича 

Интеллектуал мулк агентлигининг  ихтиро патенти олинган «Газли ички ѐнув 

двигатели», №IAP 05461-2015 й.). Натижада газ двигателининг суюқ ѐнувчи 

аралашма таркибидаги турғун иш режимининг ишлаш қобилиятига эга бўлиш 

ва бажарилган илмий-тадқиқот натижалари O’zDSt 1081:2011 ва  O’zDSt 

1082:2011 давлат стандартларини ишлаб чиқиш имконини берган. 



Тадқиқотнинг натижаларининг апробацияси. Мазкур диссертация 

тадқиқот натижалари ҳалқаро ва республика миқѐсидаги 10 та илмий, илмий-

техник анжуман ва семинарларда, жумладан 5 та ҳалқаро ва 5 та хорижий 

анжуманларда маъруза қилинган ва муҳокамадан ўтказилган. 

Тадқиқотнинг натижаларининг эълон қилинганлиги. Диссертация 

мавзуси бўйича жами 38 та илмий иш чоп этилган, шулардан, Ўзбекистон 

Республикаси Олий аттестация комиссиясининг фалсафа доктори (PhD) 

диссертациялари асосий илмий нашрларда 8та илмий мақола, жумладан, 5таси 

Республика ва 3таси хорижий журналларда ва 1 та монография нашр этилган, 1 

та фойдали модель патенти ва 1 та ихтиро патенти гувохномалари олинган. 

Диссертациянинг тузилиши ва ҳажми. Диссертация таркиби кириш, 

тўртта боб, хулоса, фойдаланган адабиѐтлар рўйхати ва иловалардан иборат. 

Диссертациянинг ҳажми 120 бетни ташкил этган. 

 

ДИССЕРТАЦИЯНИНГ АСОСИЙ МАЗМУНИ 

 

Кириш қисмида ўтказилган тадқиқотнинг долзарблиги ва зарурати  

асосланган, тадқиқот мақсади ва вазифалари, объекти ва предметлари 

тавсифланган,  республика фан ва технологиялари ривожланишининг устивор 

йўналишларига мослиги кўрсатилган, тадқиқотнинг илмий янгилиги ва амалий 

натижалари баѐн қилинган, олинган натижаларнинг ишончлилиги асосланган, 

олинган натижаларнинг илмий ва амалий аҳамияти очиб берилган, тадқиқот 

натижаларини амалиѐтга жорий қилиш, нашр этилган ишлар ва диссертация 

тузилиши бўйича маълумотлар келтирилган. 

Диссертациянинг «Муаммонинг ҳолати ва унинг таҳлили. 

Тадқиқотнинг мақсади ва вазифалари» деб номланган биринчи бобида 

ғилдиракли дизель техникаларининг ѐнилғи-энергетик ресурслардан 

фойдаланиши ва атроф-муҳитни ифлослантирувчи маънба сифатида кўрилиши 

ҳамда уларнинг Ўзбекистонда эксплуатация қилиш шароитлари ўрганилган. 

Шу билан бир қаторда ғилдиракли техникаларни эксплуатация қилишда 

ѐнилғи-энергетик ҳаражатларни ва атроф-муҳтига зарарли таъсирини 

камайтириш усуллари,  Ўзбекистонда ғилдиракли техникаларни табиий газга 

ўтказиш ва эксплуатация қилиш масалалари, ҳамда ғилдиракли техникаларни 

табиий газга ўтказиш ва эксплуатация қилишда “Ишлаб чиқариш-технология-

жиҳозлаш- эксплуатация” тизимини аҳамияти таҳлил қилинган. 

Республикамизда ишлаб чиқариладиган махсулотларнинг таннархини 

асосий қисмини (8-17%) ѐнилғи сафи ташкил қилади. Қишлоқ хўжалик 

техникаларининг ѐнилғи сарфи эса Республикамизда ишлаб чиқариладиган 

ѐнилғиларнинг учдан бир қисмидан кўпроғини ташкил қилади. 

Замонавий инновацион тавсияларга асосланиб, Республикамизнинг 

табиий газ ресурсларини ҳисобга олиб ғилдираклидизель техникаларини 

табиий газга ўтказиш ва эксплуатация қилиш мавжуд энерго-экологик 

муаммоларнинг аҳамиятли ва инновацион ечими эканлиги аниқланди. 

Ушбу бобда умуман табиий газдан мотор ѐнилғиси сифатида 

фойдаланиш масалалари, жумладан, ғилдираклидизель техникаларини табиий 



газга ўтказиш усуллари, уларнинг асосий афзаллик ва камчиликлари кўрилди. 

Шунингдек, Ўзбекистон шароитида уларнинг ривожлантиришнинг ва 

эксплуатация қилишнинг замонавий турларини қўллаш имкониятлари 

кўрсатилди. 

Таҳлиллар шуни кўрсатдики ғилдиракли дизель машиналарини табиий 

газга ўтказишда бир ѐнилғили (моноѐнилғи) таъминот тизими иккиѐнилғили 

(газдизель) таъминот тизимига нисбат бир қатор афзалликларга (табиий газнинг 

мотор ѐнилғиси сифатида ҳусусиятларидан тўла фойдаланиш, тақчил дизель 

ѐнилғисини тежаш, ишлатилган газлар таркибидаги заҳарли моддаларнинг 

қийматини бир неча марта камайтириш, бошқарувнинг соддалиги) эгалиги 

аниқланди. 

Масалани ўрганиш натижаси шуни кўрсатадики, ғилдираклидизель 

техникаларини бирѐнилғили таъминот тизимли табиий газга ўтказиш ва 

эксплуатация қилиш жараѐнларининг самарадорлик даражасига “Ишлаб 

чиқариш-технология-жиҳозлаш-эксплуатация” тизими фаолияти таъсир 

кўрсатади. Олиб борилган таҳлил натижасида ушбу тадқиқотнинг мақсади ва 

вазифалари белгиланди.  

Диссертациянинг «Сиқилган табиий газга ўтказилган ғилдиракли 

дизель машиналарининг эксплуатацион кўрсаткичларини оширишнинг 

назарий асослари» деб номланган иккинчи бобида ғилдиракли дизель 

техникаларини бир ѐнилғили таъминот тизимли сиқилган табиий газга  ўтказиш 

ва эксплуатация қилиш жараѐнларини такомиллаштиришга боғлиқ назарий 

тадқиқотлар натижалари ѐритилган. 

Ғилдиракли техникаларни табиий газга ўтказиш ва эксплуатация қилиш 

жараѐнларига боғлиқ бўлган масалаларни комплекс ўрганиш мақсадида 

тизимли таҳлилдан фойдаланиш ва ушбу йўналиш эса “Ишлаб чиқариш-

технология-жиҳозлаш-эксплуатация” тизими дан фойдаланиб ўрганиш 

асосланган (1 расм).  

 
(Барча расимлардаги ѐзувларни король дастурида кўринадиган қилиб ѐзиш  

керак) 
1-расм. «Ишлаб чиқариш-технология-жиҳозлаш-эксплуатация» тизим таркиби 

Ўрганиладиган муаммо тизим, тизим ости, функционал кирувчи ва 

чиқувчи таъсирлар, ҳамда мажбурий кириш таъсирлар шаклида келтирилиб, 



ҳар бир босқичда (этапда) мақсад (вазифа), критериялар (факторлар), тадқиқот 

объектлари қабул қилинган баҳолаш критериялари ѐрдамида ўрганилди. 

Қабул қилинган ҳар бир ечимнинг самарадорлик критерияларнинг 

(масалан, солиштирма эксплуатацион ҳаражатлар) ва факторларнинг (ѐнилғи 

ѐки транспорт тури, газбаллон жиҳозларининг номенклатураси ѐки авлоди ва 

б.ш.) ўзаро боғлиқлик қонуниятини қуйидагича изоҳлашимиз мумкин, яъни: 

Ψ=f(G, , , , ),                                  (1) 

бу ерда,  G-система структураси; 

-тизим ҳусусиятини баҳолашнинг қийматлар вектори (масалан, солиштирма 

эксплуатацион ҳаражатлар кўрсаткичи); 

 -элементларнинг кўрсаткичлар вектори; 

-ташқи муҳитни тасвирловчи вектор; 

 -тасодифийкўрсаткичлар вектори. 

Дизеллар базасида газ двигателларни яратиш тўғридан-тўғри унинг 

детонациясиз ишлашини таъминлаш масаласига боғлиқ ѐки газ двигатели учун 

сиқиш даражасини мақбул қийматини танлашга боғлиқдир. 

Сиқиш даражасининг қиймати кейинги тенгсизликни ҳисобга олиб 

аниқланиши лозим. 

         
ʛʩʩ ʊʊ<                       (2) 

бу ерда:
ʩʊ-ишчи аралашмани сиқишнинг охиридаги температураси; 

ʛʩʊ -газ ҳаво аралашманинг ўз-ўзидан алангаланиш температураси. 

Ёнувчи аралашманинг ўз-ўзидан алангаланиш температурасини сиқиш 

босими функцияси сифатида қараб ва академик Н.Н. Семеновнинг алангаланиш 

назариясинии ҳисобга олиб қуйидагича аниқланади: 

Ҳисоблар асосида аниқланган аралашмаларнинг ўз-ўзидан алангаланиш 

ва сиқиш температураларининг сиқиш босимига боғлиқлиги 2-расмда 

келтирилган. 

Бажарилган ҳисоблар дизеллар базасида яратилаѐтган газ двигателининг 

сиқиш даражасининг назарий қиймати  8,8-14,6 оралиғида бўлишишни 

кўрсатди. 

Аммо сиқиш даражасининг ҳақиқий қиймати газ двигателини синов 

жараѐнида аниқланади ва бир нечта факторлар (газ двигателининг иш режими, 

дизель-базанинг конструкцияси, газбаллон авлоди, асосий газ-ҳаво аралашма 

таркиби, газнинг компонент таркиби) ҳисобга олинади. 

Бензин-ҳаво Тбсва газ-ҳаво Тгс ѐнувчи аралашмаларнинг ўз-ўзидан 

алангаланиш температуралари сиқиш даражаси функцияси сифатида 

қуйидагича ифодаланади:  

Тгс = 1,33ε
2
 – 38,641ε + 1064,4                   R

2
 = 0.9662        (4) 

Тбс = 1,3144ε
2
 – 40,389ε + 912,03               R

2
 = 0.9831        (5) 

 



 
2-расм. Сиқиш (Тс ), газ (Тгс ) ва бензин (ʊʙʩ) ёнувчи аралашмаларинин ўз-ўзидан 

алангаланиш темпратураларини сиқиш даражасига нисбатан ўзгариши 

Дизель базасида яратиладиган газ двигателининг сиқиш даражасини 

ҳақиқий қиймати ҳисоб схемаси (3- расм) ѐрдамида бажарилди. 

 

 
 

3-расм. Двигателнинг сиқиш даражасини ҳисоблаш схемаси 

1-поршень; 2-ѐниш камераси; 3-гильза; 4-қистиргич; 5-цилиндрлар каллаги; 

Vкс - ѐниш камераси ҳажми; Vг - ѐниш камерасининг цилиндрлар каллагидаги 

ҳажми;Vп - ѐниш камерасининг цилиндрлар каллагининг қистиргичидаги 

ҳажми 

Келтирилган ҳисоб схемасига асосан двигателнинг геометрик сиқиш 

даражаси қуйидаги формула асосида ҳисобланади: 

                                 (6) 

Бажарилган ҳисоблар асосида олинган натижалар эса ғилдиракли дизель 

техникаларини тортиш-тезлик тавсифларини олишда, таққосий тадқиқотларни 

бажаришда ва турли ѐнилғиларда ишлаѐтгган дизелли машиналарнинг тортиш-

тезлик тавсифларини башорат қилишда  фойдаланилади  (4 расм). 



Таққосий тадқиқотлар умумлаштирилган (интеграл) баҳолаш критеряси-

солиштирма эксплуатацион харажатлар ѐрдамида аниқланади: 

бу ерда, t- техникани (трактор, автомобиль) эксплуатация қилиниш вақти, йил;       

               tcc - техникани умумий хизмат қилиш вақти, йил; 

     Sэкс - кўрилаѐтган вақт оралиғидаги эксплуатацион харажатлар, минг.   

              ш.б.; 

     W - кўрилаѐтган вақт оралиғидаги унумдорлик, т.км (га.соат); 

                i - инфляция темпи. 

 
4-расм. Ғилдиракли тракторнинг дизель ёнилғисида ҳамда табиий газда 

ишлагандаги тезлик-тортиш тавсифи 



Аммо ушбу тадқиқотда қуйидаги таққосий комплекс критериядан 

фойдаланилган: 

бу ерда, Gт - кўрилаѐтган даврдаги ѐнилғи сарфи, т/йил (т/ой); 

               Цт-ѐнилғи баҳоси, ш.б./т;  

               W-ғилдиракли техниканинг унумдорлиги, т·км (га·соат); 

                Эу-экологик зиѐн, ш.б./йил, (ш.б./ой).     

 Диссертациянинг «Сиқилган табиий газга ўтказилган 

ғилдираклидизель машиналарининг эксплуатацион кўрсатгичларини 

оширишни экспериментал баҳолаш» деб номланган учинчи бобида 

ғилдираклидизель машиналарни сиқилган табиий газга ўтказиш ва 

эксплуатация қилиш жараѐнларини такомиллаштиришнинг самарадорлигини 

аниқлаш бўйича синовлар усули танланган, бажариладиган синов турларининг 

бажарилиш кетма-кетлиги ўрнатилган, эксплуатацион синовлар 

Республикамизнинг турли минтақаларида амалга оширилган. 

Экспериментал синовлар амалга оширилаѐтган тадқиқотни бажариш 

вазифалари доирасида: ғилдиракли дизель машиналарини тузилишини ҳисобга 

олиб минимал харажатлар билан бирѐнилғили таъминот тизмида табиий газга 

ўтказишни; дизеллар асосида яратилган газ двигателларининг энергетик ва 

экологик кўрсаткичларига унинг сиқиш даражаси қийматининг таъсирини; 

табиий газга ўтказиш ва эксплуатация қилиш жараѐнига ишлаб чиқариш 

базасининг функционал ҳолатини таъсирини; ғилдиракли техникаларни табиий 

газга ўтказиш ва эксплуатация қилиш жараѐнларига газ двигателларининг ѐниш 

камераси тузилиши, сиқиш даражасининг қиймати, газ баллон жиҳозларининг 

авлоди, газ баллонларини компоновкаси каби омилларга боғлиқлигини; 

меъѐрий хужжатларда олинган тадқиқот натижаларини акс эттирилганлигини 

ҳисобга олиб бажарилди. 

Экспериментал тадқиқот ГОСТ 7087, ГОСТ 18509, ГОСТ 25836 каби 

меъѐрий хужжатлар асосидаамалга оширилди. 

Ғилдираклидизель техника асосида яратилган газ двигателлари бирламчи 

синовларини КИ-5543 ва РАПИДО ГПФ-б-17М каби стендларда бажарилди. 

5- расмда двигателни ва тракторни синов юклама стендлари, 6 - расмда эса дала 

(тракторлар) ва полигон (автомобиллар) синовларининг фрагментлари 

келтирилган. 

Дизель ѐнилғисида ва сиқилган табиий газда ишлаѐтган двигателларнинг 

олинган ташқи тезлик тавсифларини таҳлили қуйидагиларни кўрсатади: 

дизель базасида яратилган газ двигателининг буровчи моментини 

максимал қиймати дизель ѐнилғисига нисбатан тирсакли валнинг паст 

қийматларида ҳосил бўлиши,  яъни Мб мах тезлик тавсифида чап томонга 200-

300 мин
-1   
сўрилиши; 



  
5-расм. Двигателларни ва тракторларни синов стендлари 

 

 

6-расм. Дала ва полигон синови 

 
7-расм.  FRT двигателининг ташқи тезлик тавсифи 



газ двигателининг буровчи моментини максимал қийматлари диапазони 

дизель ѐнилғисига нисбат (400-500 мин
-1
) кенгайиши; 

газ двигателининг номинал режимидаги тирсакли валнинг айланишлар 

частотасини Δп=400-500 мин
-1  

 кўпайтириш мумкинлиги. 

Бажарилган полигон синовлар натижасида (жадв.1) дизель ѐнилғисида ва 

сиқилган табиий газда ишлайдиган ISUZUNP 37 автобусининг таққосий 

разгони, максимал ҳаракат тезлиги ва ѐнилғининг солиштирма сарфи каби 

кўрсаткичлари аниқланди. 
 

     
8-расм. ISUZU 4HF1  двигателининг ташқи тезлик тавсифи      

Диссертациянинг «Сиқилган табиий газга ўтказилган 

ғилдираклидизель машиналарини эксплуатацион кўрсатгичларини 

ошириш татқиқот натижаларини умумлаштирилган таҳлили» деб 



номланган тўртинчи бобида бажарилган назарий ва экспериментал тадқиқот 

натижалари умумлаштирилган шаклда келтирилган. 

Д-243 двигателининг дизель ѐнилғисида ва сиқилган табиий газда ишлаш 

жарѐни  кўрсаткичларини аниқлаш бўйича бажарилган ҳисобий ва 

экспериментал татқиқотлар натижаси номинал режим қуввати мисолида 2-

жадвалда келтирилган.   

 1-жадвал 

Автомобилларнинг полигон синовларини умумлаштирилган натижалари 

Кўрсатгич Автомобиль 

Ёнилғи 

Изоҳ Дизель 

ѐнилғиси 

Сиқилган 

табиий газ 

Автомобиль 

тезланиши 0 km/h- 

100 km/h, s 

SAZ 

ISUZUNP37 

67,43* 

30 

70,23* 

31,16 

Газодизелда-80 

km/h; 

газда- 60 km/h 

Максимал ҳаракат 

тезлиги, km/h 

SAZ 

ISUZU NP37 

101,63* 

90 

96,47* 

88,8 
 

60km/h тезликда 

ѐнилғининг 

солиштирма  сарфи, 

l/100km,(m
3
/100 km) 

SAZ 

ISUZUNP37 

19,41* 

 

18 

(16,52m
3
П

Г+4,45lДТ) 

17,87 

 

* – газодизель таъминот тизими учун      

                               

                                                                                                                         2-жадвал 

Дизель ёнилғисида ва сиқилган табиий газда Д-243 двигателнинг 

номинал режим қуввати қийматини ўзгариши 

Кўрсат-

кич 

Ўлч. 

бир. 

ДЁ СТГ 

сиқиш  даражаси 

16 10 11 12 13 14 

ҳис. Экс ҳис. экс ҳис. экс ҳис. экс ҳис. экс ҳис. экс 

Номи-

нал 

режим 

қуввати 

кВт 

 

64,8 60 55,1 56.5 57,4 58,8 59,5 60,6 61,3 64,2 62,9 66.8 

% 

 

100 100 85 94,4 88,5 98 91,8 101 94,5 107 97 111 

Фарқ % 7,5 2,5 2,4 1,5 4,5 6,0 

     Дизель базасида яратилган газ двигателнинг қувватини ҳисобий ва 

экспериментал қийматларини Microsoft Excel дастури ѐрдамида статистик 

тахлилдан кейин қуйидаги регрессион тенгламалар  ѐрдамида олинади: 

Турли ѐнилғиларда (дизель ва СТГ) ишлайдиган двигателларнинг 

таққосий таҳлили уларнинг тўла ишлаш вақтида сарфланган энергиянинг 

баҳоси орқали бажарилади 

бу ерда, Дтс - двигатель нархи, ш.б.; 

               Стс - ѐнилғи ва мойловчи материаллар нархи, ш.б; 

               Nе - двигателнинг фойдали қуввати, квт; 

               Кр - двигателнинг фойдали қувватидан фойдаланиш; 

               М - двигателнинг моторесурси. 

Ғилдиракли дизель транспорт воситаларини табиий газга жиҳозловчилар 

ва улардан фойдаланувчилар учун эксплуатация самарадорлиги схема 

кўринишида қуйидагича ифодаланади (9- расм). 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

9-расм. Бажарилган тадқиқотларни умумий самарадорлигини аниқлаш 

 

Турли ѐнилғиларда ишлайдиган ғилдиракли тракторларни (ТТЗ-

80.11+ПЛР-3,0 омоч мисолида) 1 га ерга ишлов бериш жараѐнида энерго-

экологик баҳолаш жадвал шаклида келтирилган (3-жадвал). 

     

Умумий самарадорлик 

Жиҳозлашнинг таққосий 

самарадорлиги 

Эксплуатациянинг таққосий 

самарадорлиги 

Жиҳозлаш нарҳи (максимал амалда, 

минимал) 

ГБ техниканинг амалдаги  

бозор нархи 

 

Фойда, рентабеллик Йиллик эксплуатациянинг иқтисодий 

самараси  

Бажарилган ишларнинг иқтисодий 

самараси  

Йиллик меҳнатнинг йиллик 

тежамкорлиги   

Бозордаги (ички ва ташқи) 

рақобатбардошлик   

Истемолчи учун ГБ техниканинг 

рақобатбардошлиги 

 

Ишлаб чиқаришни кенгайтириш 

имконияти 

Энергетик хавфсизлик 

Қўшимча иш жойларини ташкил қилиш   Экологик хавфсизлик   



 

 

 3-жадвал 

Турли ёнилғиларда ишлайдиган ғилдиракли тракторларни энерго-

экологик баҳолаш 

№ Кўрсаткичлар 
Ўлчов 

бирлик 

Двигатель 

Дизель Газли 

1 1 ʛʘер майдонига ишлов бериш 

учун сарфланадиган энергия 

миқдори 

 - дизель ѐнилғиси (42,5ʄʞ/ʢʛ) 

 - табиий газ(49 ʄʞ/ʢʛ) 

 

ʄʞ/ʢʛ 

 

 

1605 

- 

 

 

- 

1291 

2 Ишлатилган газлар таркибидаги 

зарарли моддалар: 

   - углерод оксиди 

 

  - азот оксиди 

 

   - углеводородлар 

 

   - қурум 

 

   - жами 

 

 

ʛ/ʢʛ (ʛ/ʛʘ) 

 

ʛ/ʢʛ (ʛ/ʛʘ) 

 

ʛ/ʢʛ (ʛ/ʛʘ) 

 

ʛ/ʢʛ (ʛ/ʛʘ) 

 

ʛ/ʢʛ (ʛ/ʛʘ) 

 

 

23 (865) 

 

41 (1542) 

 

30 (1128,3) 

 

7,6 (285,8) 

 

101,6(3821,1) 

 

 

8 (211,3) 

 

13 (343,5) 

 

25 (660,5) 

 

- 

 

46 (1215,3) 

3 Экологик зиѐн ʰ.ʙ./ʛʘ 465 91 

4 Бартарф қилинган экологик 

зиѐн 

ʰ.ʙ. /ʛʘ - 374 

 

ХУЛОСА 

«Сиқилган табиий газга ўтказилганғилдиракли дизель машиналарининг  

эксплуатацион кўрсаткичларини ошириш» мавзусидаги фалсафа доктори (PhD) 

диссертацияси бўйича бажарилган тадқиқотлар натижалари асосида қуйидагича 

хулосалар тақдим этилди: 

1. Ғилдиракли дизель машиналарини табиий газга ўтказишда бажарилган 

тадқиқотлар тахлили асосида дизелларни бир ѐнилғили таъминот тизими 

асосида газга ўтказиш ва эксплуатация қилишнинг бошқа усулларга нисбатан 

энерго-экологик аҳамияти аниқланди. Бу холатда дизель ѐнилғисидан умуман 

фойдаланилмайди ва ишлатилган газлар таркибидаги заҳарли моддалар 

қийматларининг йиғиндиси газ-дизелга нисбатан ўн баробар (37,75 г/кВт. с дан 

3,25 г/кВт. с гача), дизелга нисбатан 3 баробар (10,75 г/кВт.с дан 3,25 г/кВт . с 

гача) камаяди. Бу ғилдиракли дизель машиналарини табиий газга ўтказишни 

бир ѐнилғили таъминот тизими асосида бажариш ва уларнинг эксплуатацион 

кўрсатгичларини ошириш лозимлигини кўрсатади. 

2. Назарий ҳисоблар асосида газ ва бензин ѐнувчи аралашмаларининг 

ўзиалангаланиш температураларини ҳисобга олиб дизеллар асосида 



яратиладиган газ двигателларининг сиқиш даражасининг қийматини ўзгариш 

оралиғи 8,8-14,6 бўлиши мумкин эканлиги аниқланди, бу эса ўз навбатида 

дизеллар базасида яратилаѐтган газ двигателларининг сиқиш даражаси 

қийматини танлаш имконини беради. 

3. Ҳисобий ва экспериментал тадқиқотлар натижаларида дизель базасида 

яратилган газ двигателининг қувватини сиқиш даражасига нисбатан ўзгариш 

қонунияти ўрнатилди. 

4. Табиий газга ўтказилган ғилдиракли дизель машиналарнинг 

эксплуатацион кўрсаткичларига сиқиш даражасини, газбаллон жиҳозларнинг 

авлодини ва компоновкасини таъсирини ўрганиш мақсадида стенд, полигон, 

дала ва эксплуатацион тадқиқотлари амалга оширилган. Бунда: 

стенд тадқиқотлари натижасида сиқиш даражаси учта гуруҳга- 11±0,5 

(экологик), 12±0,5 (базавий); 13±0,5(қувватли) бўлиш ва тирсакли вал 

айланишлар частотаси диапазонини ўзгартириш ўрнатилди, улар фойдали 

модель ва ихтиро патентлари билан ҳимояланган;  

ISUZU автобусини полигон синовлари натижасида: автомобилнинг 60 

км/c тезлик разгони -31,16 с (дизель 30 с), максимал тезлик-88,8 км/c (дизелда 

90 км/c) ва ѐнилғи сарфининг назорат қиймати -17,87 м
3
/100км (дизелда 18 л 

/100км) аниқланди; 

дала синовлари натижасида газбаллонли ғилдиракли тракторнинг 1 га 

ерга ишлов берганда сарфланган энергия қиймати 1291 Мж (дизелда 1600 Мж) 

ва бартараф қилинган экологик зиѐн -371 ш.б. аниқланди. Шу билан бир 

қаторда дала синовларини бажариш услуби олинадиган энерго-экологик 

самарадорликни аниқлик даражаси нуқтаи назардан такомиллаштирилди; 

эксплуатацион синовлар натижасида газ двигателининг тирсакли вал 

айланишлар частотасининг номинал қийматини дизелга нисбатан 400-500 мин
-1
 

кўпайтириш мумкинлиги, ҳамда суткали босиб ўтиладиган масофани ҳисобга 

олиб ва ўрнатиладиган газбаллон жиҳозлар авлодини рационал 

компоновкасини амалга ошириб бир мартали газ қуйишдаги босиб ўтиладиган 

масофани 50 км кўпайтириш мумкинлиги аниқлади, бу эса ўз навбатида табиий 

газга ўтказилган ғилдиракли дизель машиналарнинг динамик хусусиятларини 

ва жиҳозланган ҳолатдаги массасини камайтириш имконини беради. 

5. Дизель ѐнилғисида ва сиқилган табиий газда ишлайдиган ғилдиракли 

тракторларнинг тортиш тавсифини яратилган ҳисобий услуби ѐрдамида 

ғилдиракли тракторнинг ўзгарувчан тортиш қуттисининг турли узатишлар 

нисбатида тортиш тавсифини ўзгариш характерларини башорат қилиш 

имкониятини яратди. 

6. Ишлаб чиқилган меъѐрий ҳужжатлар O’zDSt 1081:2011, O’zDSt 

1082:2011, TSH 64-03121938-002:2011 кабилар таркибида бажарилган 

тадқиқотлар натижалари ўз аксини топди.  

7. Бажарилган техник-иқтисодий ҳисоб бирѐнилғи таъминот тизимида 

сиқилган табиий газга ўтказилган дизеллар ѐнилғи харажатларни ва экологик 

зиѐнни камайишини кўрсатди. Ёнилғи харажатларни ва экологик зиѐнни 

камайтиришга боғлиқ йиллик самарадорлик ТТЗ-80 трактори учун 16,195-45,0 

млн.сумни ва ISUZU автобуси учун 12,87-35,3 млн сумни ташкил қилади. 

